საჯარო სამართლის იურიდიული პირი - 
ბათუმის შოთა რუსთაველის სახელმწიფო უნივერსიტეტი
ბრძანება N01-08/84
    ქ. ბათუმი
                                                                                       12 ივლისი,  2018 წ. 
2018 წლის ზაფხულში ბსუ-ს მოწვეული პერსონალის შეფასების პროცესის ორგანიზებულად წარმართვის მიზნით განსახორციელებელი ღონისძიებების შესახებ
„უმაღლესი განათლების შესახებ“ საქართველოს კანონის 22-ე მუხლის, ბსუ–ს წესდების მე–13 მუხლის, ,,საჯარო სამართლის იურიდიული პირის - ბათუმის შოთა რუსთავლის სახელმწიფო უნივერსიტეტის აკადემიური პერსონალის სამსახურში მიღების წესის დამტკიცების თაობაზე“ ბსუ-ს  წარმომადგენლობითი საბჭოს  2017 წლის 27 ივლისის  Ν04 გადაწყვეტილების, „ბსუ-ს აკადემიური და მოწვეული პერსონალის საქმიანობის შეფასების წესის დამტკიცების შესახებ“ ბსუ-ს აკადემიური საბჭოს 2017 წლის 29 ივნისის Ν46 დადგენილების, რექტორის მოადგილის, თამარ სირაძის 2018 წლის 11 ივლისის სამსახურებრივი ბარათის  (MES 4 18 00895464) საფუძველზე
ვბრძანებ:
1. ბსუ-სთან შრომითი ურთიერთობის გამოცდილების მქონე იმ პირების (მოწვეული მასწავლებელთა პერსონალი) პედაგოგიური საქმიანობის  შეფასება, რომლებსაც სურვილი ექნებათ მონაწილეობა მიიღონ ბსუ-ს რექტორის 2018 წლის 13 ივნისის N01-08/64 ბრძანებით გამოცხადებული აკადემიური პერსონალის შესარჩევ ღია კონკურსში, განხორციელდეს „ბსუ-ს აკადემიური და მოწვეული პერსონალის საქმიანობის შეფასების წესის დამტკიცების შესახებ“ ბსუ-ს აკადემიური საბჭოს 2017 წლის 29 ივნისის Ν46 დადგენილების დანართი 1-ს საფუძველზე, არაუგვიანეს 2018 წლის 19 ივლისისა.  

2. პედაგოგიური საქმიანობის შეფასების მიზნით გამოყენებული იქნეს მხოლოდ 2017-2018 წლის მონაცემები.  
3. ბსუ-ს აკადემიური საბჭოს 2017 წლის 29 ივნისის Ν46 დადგენილებით დამტკიცებული  „ბსუ-ს აკადემიური და მოწვეული პერსონალის საქმიანობის შეფასების წესის“  შესაბამისად, აკადემიური პერსონალის შეფასებაზე პასუხიმგებელ პირებს (ფაკულტეტის დეკანი, ფაკულტეტის ხარისხის უზრუნველყოფის სამსახურის ხელმძღვანელი, დარგობრივი დეპარტამენტის ხელმძღვანელი, პროგრამის ხელმძღვანელი) დაევალოთ წინამდებარე ბრძანების შესაბამისად, შეფასების ინიციატივის მქონე პირის მიერ წარმოდგენილი შეფასებების გაკეთება არაუგვიანეს 2018 წლის 19 ივლისისა.
4. ბრძანება დაეგზავნოს რექტორის მოადგილეებს, ხარისხის უზრუნველყოფის სამსახურის ხელმძღვანელს/უფროსებს ბსუ-ს ფაკულტეტებს, სამეცნიერო კვლევების სამსახურს და აკადემიურ პერსონალს.
5. ბრძანება ამოქმედდეს ხელმოწერისთანავე.
  რექტორი, ასოცირებული პროფესორი



         მერაბ ხალვაში
